
حوكمی سه‌لام كردن بۆ ئه‌و كه‌سه‌یی ده‌چێته‌ ناو مزگه‌وت
ئه‌م پرسیاره‌ ئاڕاسته‌ی شێخ عبدالكریم الخضیر كرا : 
پرسیار : هه‌ندێك كه‌س كه‌ ده‌چنه‌ ناو مزگه‌وت سه‌لام ده‌كه‌ن، له‌گه‌ڵ ئه‌وه‌دا ئه‌وانه‌ی له‌ناو مزگه‌وتن هه‌ندێكیان مه‌شغوڵی نوێژكردنن وهه‌ندێكی تریشیان قورئان ده‌خوێنن، ئایا له‌م كاته‌دا  سه‌لام بكات ؟ وه‌ ئایا وه‌ڵامی چۆن ده‌ردێته‌وه‌ له‌لایه‌ن ئه‌وانه‌ی دانیشتوون ؟

وه‌ڵام : پێغه‌مبه‌ری خودا ( صلی الله علیه وسلم) ئه‌گه‌ر كاتێك نوێژی كردبێت و سه‌لامی لێ كرا بێت، به‌ ئیشاره‌ت وه‌ڵامی سه‌لامه‌كه‌ی داوه‌ته‌وه‌، به‌به‌ڵگه‌ی ئه‌م فه‌رمووده‌یه‌ : عن عبد الله بن عمر -رضي الله عنه- « قُلْتُ لِبِلَالٍ كَيْفَ كَانَ النَّبِيُّ -صلى الله عليه وسلم- يَرُدُّ عَلَيْهِمْ حِينَ كَانُوا يُسَلِّمُونَ عَلَيْهِ وَهُوَ فِي الصَّلَاةِ؟ قَالَ: كَانَ يُشِيرُ بِيَدِهِ » [ أخرجه أبو داود: (927) والترمذي: (368) ] .
واته‌ : عبد الله ی كوڕی عومه‌ر (خوایان لێ ڕازی بێت) ئه‌ڵێت : ووتم به‌ بلال، پێغه‌مبه‌ری خودا (صلی الله علیه وسلم) به‌چ شێوه‌یه‌ك وه‌ڵامی ئه‌و كه‌سانه‌ی ده‌دایه‌وه‌ ئه‌گه‌ر ئه‌و له‌نوێژدا بووایه‌ و سه‌لامیان لی بكردایه‌ ؟ بلال له‌وه‌ڵامدا ووتی : پێغه‌مبه‌ر (صلی الله علیه وسلم) به‌ ده‌ست ئاماژه‌ی بۆ ده‌كردن (واته‌ به‌ ئیشاره‌تی ده‌ستی وه‌ڵامی ده‌دانه‌وه‌) 

